
TADBIRKORLIK 
SUBYEKTLARI FAOLIYATINI 

SOLIQLAR VOSITASIDA 
RAG‘BATLANTIRISHNING 

KLASSIK NAZARIYALARIDAN 
FOYDALANISH 

IMKONIYATLARI
To‘xsanov Qudratillo Nozimovich

DSc, Toshkent davlat iqtisodiyot universiteti “Soliqlar va soliqqa tortish” kafedrasi professori
Annotatsiya: Ilmiy maqolada islohotlarning hozirgi sharoitida iqtisodiyot tarmoqlarida faoliyat yuritayotgan tadbirkorlik 
subyektlari faliyatini soliq imtiyozlari orqali qo‘llab-quvvatlash tizimining amaldagi holati tahlil qilingan. Istiqbolda tad-
birkolik subyektlari faoliyatini soliqlar vositasida yanada qo‘llab-quvvatlash mexanizmini rivojlantirish bo‘yicha taklif va 
tavsiyalar berilgan.

Kalit so‘zlar: tadbirkorlik subyektlari, soliq tizimi, soliq imtiyozi va preferensiyalari, maxsus soliq rejimi, soliq stavkasi, soliq 
mexanizmi.
Abstract: The scientific article analyzes the current state of the system of supporting the activities of business entities 
operating in economic sectors through tax incentives in the current conditions of reforms. Proposals and recommenda-
tions were made for the development of the mechanism of further support for the activities of business entities using 
taxes.

Key words: business entities, tax system, tax relief and preferences, special tax regime, tax rate, tax mechanism.
Аннотация: В статье проведен анализ современного состояния системы обеспечения предпринимательской 
деятельности, осуществляющих в отраслях экономики, при помощи налоговых льгот в условиях экономических 
реформ. В заключении научной статьи изложены предложения и рекомендации по разработке механизма по под-
держки деятельности субъектов предпринимательства при помощи налогов.

Ключевые слова: субъекты предпринимательства, налоговая система, налоговые льготы и преференции, специ-
альный налоговый режим, налоговая ставка, налоговый механизм.

K I R I S H
Tadbirkorlik subyektlari faoliyatini soliqlar vositasida rag‘batlantirish bo‘yicha jahonda amalga oshirilgan 

ilmiy tadqiqotlarda qator, jumladan, quyidagi ilmiy natijalar olingan:
● optimal soliq tizimi prinsiplari qatoriga betaraflik, iqtisodiy o‘sish va samaradorlik, shaffoflik, byudjetga 

yetarlilik kabi prinsiplar kiritish zarurligi ilmiy asoslangan (EC, AICPA, ACCA, PPI);
● tadbirkorlik subyektlari foydasiga tushadigan jismoniy shaxslar mehnatiga haq to‘lash tarzidagi soliq 

yukini adolatli taqsimlash mexanizmiga asoslangan (IEM, Fransiya, ETPF, ZEW, Yevropa Ittifoqi);
● tadbirkorlik subyektlarining “yashirin daromadi” ko‘lamini qisqartirishga qaratilgan ta’sirchan soliqqa 

tortishning mexanizmlarini takomillashtirish yuzasidan tabaqalashtirilgan korporativ va daromad solig‘i 
stavkalari taklif etilgan (World bank);

● tadbirkorlik subyektlari tomonidan to‘lanayotgan soliqlarni to‘lig‘icha hudud ixtiyorida qoldirish orqali 
tadbirkorlik subyektlari uchun infratuzilma va qulay ishbilarmonlik muhitini yaxshilash isbotlangan 
(Swedish Institute for European Policy Studies, Shvetsiya);

● Koreyada “o‘rtacha iqtisodiy rivojlangan”, “past iqtisodiy rivojlangan” shtatlarda infrastrukturani rivojlan-
tirish maqsadida tadbirkorlik subyektlarining aylanmasidan kelib chiqib tabaqalashtirilgan soliq stavka-
larini qo‘llash zarurligi asoslangan (The Korean Institute of Public Finance, Koreya);

● Xitoyda tadbirkorlik subyektlari to‘laydigan soliqlarni chegaralash orqali sanoat mahsulotlari ishlab 
chiqarish salohiyati past hududlarni rag‘batlantirishga erishilgan (National University of Singapore, Sin-
gapur).

Xalqaro amaliyot ko‘rsatishicha, tadbirkorlik subyektlari faoliyatini moliyaviy rag‘batlantirish mexanizmi 
takomillashtirish juda murakkab vazifa bo‘lib, hanuzgacha mazkur masalaning ilmiy jihatdan maqbul yechimi 
topilmagan. Zamonaviy sharoitda tadbirkorlik subyektlari faoliyatini moliyaviy rag‘batlantirish mexanizmini tako-
millashtirish sharoitida tadbirkorlar mol-mulkiga solinadigan soliqni hisoblashni soddalashtirish, raqamli iqti-
sodiyotni barpo etishda aloqa xizmatlarini soliqlar vositasida qo‘shimcha rag‘batlantirish, tabiiy boyliklardan 
unumli foydalanishda soliqlarning ta’sirini kuchaytirish yo‘nalishlari bo‘yicha tadqiqotlar olib borilmoqda.

M A V Z U G A  O I D  A D A B I Y O T L A R  S H A R H I
Soliq munosabatlarida soliqqa tortishning klassik va zamonaviy nazariyalarini o‘rganishda umumiy soliq 

nazariyalari hamda xususiy soliq nazariyalariga ajratish mumkin. Umumiy soliq nazariyalarida asosiy masala 
soliqlarning ahamiyati, vazifalari, xususiyatlari kabi soliq tizimining umumiy jihatlari tadqiq etilsa, (klassik soliq 
nazariyasi, J. Keyns nazariyasi, monetarizm nazariyasi, taklif iqtisodiyoti nazariyasi va boshqalar), xususiy soliq 
nazariyalarida esa soliqlarning tarkibi, soni va soliq stavkalari soliq tizimi elementlarining tarkibiy xususiyatlari 
haqidagi fikrlar mujassamlashgan. Ma’lumki, soliqlar turli qiymat obyektlariga nisbatan o‘rnatilgani bilan asosan 
bir manbadan ya’ni daromaddan to‘lanadi. Shunday ekan davlat byudjeti daromadlarini shakllantirishda ko‘plab 
soliqlar o‘rniga shunday bir yagona soliq joriy etish hisobiga davlat byudjetini zarur mablag‘lar bilan ta’minlash 
lozimligi borasidagi g‘oya asosida yagona soliq nazariyasi vujudga keladi, rivojlandi va bugungi kunga kelib 
ko‘plab mamlakatlar soliq amaliyotida qo‘llanilib kelinmoqda.

Yagona soliqni joriy etish g‘oyasi o‘rta asrlardan e’tiboran ommabop hisoblangan, hattoki (XVIII-asrda 
Angliyada). Ayrim partiyalar yagona soliqni partiyaning asosiy shiori qilib olgan. Yagona soliq nazariyasi taraf-
dorlari yagona soliq o‘rnatilgandan so‘ng kambag‘allik barham topishi, ish haqi oshishi, har qanday sanoat 
tarmog‘ida ishlab chiqarish o‘sishi yuz berishini e’tirof etib soliqqa tortishning obyekti sifatida foydalanish maq-
sadida yer resursi, xarajatlar, ko‘chmas mulk, daromadlar, kapital kabi predmetlarni taklif qilganlar.

Iqtisodiy adabiyotlarda “Yagona soliq – bu bitta ya’ni maxsus soliq turi bo‘lib, bunda aniq bir obyekti yoki 
bazasi soliqqa tortiladi. Yagona soliqning eng qadimgi turlaridan biri – bu yer rentasi hisoblanadi. Fiziokratlar 
maktabining asoschilaridan F. Kene ta’limotida “Sof daromad faqatgina yerdan kelishi e’tirof etiladi, bunda 
yer rentasi soliqqa tortishning yagona obyekti bo‘lishi lozimligi qayd etilgan. U yagona va to‘g‘ri soliq obyekti 
kadastr asosida aniqlanishini taklif etib, yerdan keladigan daromadning 2/7 qismi miqdorida bo‘lishini aso-
slab, boshqa barcha soliqlarni ortiqcha deb hisoblaydi”1. Shundan kelib chiqib “Barcha soliqlarning o‘rniga yer 
egalaridan undiriladigan yagona soliq joriy etilishini taklif etadi. Yagona soliq nazariyasi haqidagi g‘oyalarning 
negizida asosan soliqqa tortishning adolatlilik tamoyili yotishi e’tirof etiladi2. 

T A H L I L  V A  A S O S I Y  N A T I J A D A R
O‘zbekiston Respublikasida soliq tizimi shakllanishining ilk davrlaridan boshlab hozirga qadar samarali 

islohotlar amalga oshirilib kelinmoqda. Ushbu sohada olib borilayotgan iqtisodiy islohotlarning samarasi o‘laroq 
bugungi kunda nisbatan barqaror milliy soliq tizimi shakllanishiga erishildi.

Ushbu sohada olib borilayotgan islohotlar muayyan vazifalarni amalga oshirish orqali amalga oshirilayot-
ganini e’tirof etishimiz lozim bo‘ladi. Chunki mamlakatimizda mustaqillikka qadar zamonaviy bozor talablariga 
mos keladigan soliq munosabatlari mavjud bo‘lmagan.

Shu boisdan milliy soliq tizimini shakllantirish va rivojlantirish jarayonida rivojlangan hamda rivojlanayotgan 
xorijiy mamlakatlar soliq tizimidagi ilg‘or tajribalaridan foydalanish, soliq va soliqqa tortish mexanizmidagi klassik 
hamda zamonaviy soliq nazariyalarini tadqiq etish muhim ahamiyatga ega.

Bizning fikrimizcha soliqqa tortishning adolatlilik tamoyilida soliq to‘lovchilar o‘rtasida soliq yukining tekis 
taqsimlanishi, imtiyozlarning asosliligi va shuningdek, turli kapital sig‘imiga asoslangan tadbirkorlik faoliyatini 
yurituvchi subyektlari uchun bir xil transaksion xarajatlar uchun shart sharoit yaratilishda namoyon bo‘ladi. 
Tadbirkorlik subyektlari uchun yagona soliqning joriy qilinishi, soliq mexanizmini soddallashtirish imkoniyatiga 
tayangan holda kichik biznes va xususiy tadbirkorlik subyektlari uchun yaratilgan qulaylik sifatidagi vazifasining 
amaliy ifodasi hisoblanadi. Yagona soliq haqidagi nazariyada uning manbayini yangidan yaratilgan qiymatni 
qiymat ekvivalentida taqsimlovchi daromaddan olinadigan soliqlarga tayanadi. Demak, yagona soliq tizimi 
avvalo, soliq mexanizmini soddalashtirish maqsadidagi daromaddan olinadigan soliqni joriy qilishga asoslanadi 
(1-rasmga qarang).

1 Кенэ Ф. Избранные экономические произведения. – М.: Соцэкгиз, 1960.
2 Пушкарева В.М. История финансовой мысли и политики налогов. Учебное пособие. – М.: Финансы и статистика, 2014. – 256 

с. – ISBN 5-279-02390-6. – С.144.

Nazariya nomlari Mazmuni Nazariyani ilgari 
surgan iqtisodchilar

Aylanmadan 
olinadigan 

yagona soliq 
nazariyasi

Renta 
tavsifidagi 

yagona soliq 
nazariyasi

Kapitalga 
nisbatan yagona 
soliq nazariyasi

Daromadga 
yagona soliq 

nazariyasi

Yagona aksiz solig‘i haqidagi 
ilk qarashlar

Yagona yer solig‘i haqidagi ilk 
qarashlar

Mulkiy tavsifdagi real yagona 
soliq haqidagi qarashlar 

(Akkord soliqlari)

Daromaddan olinagigan 
yagona soliq haqidagi 

qarashlar

Merkantalistlar
A. Monkretyen,

T. Man,
J. Kolber

Fiziokrat F. Kene,
G. Jorj

E. Jirarden

E. Seligman

1-rasm: Yagona soliq nazariyasi haqidagi ilmiy qarashlar3

Shuni alohida ta’riflash lozimki, tarixiy retrospektivada, yagona soliq nazariyasi asosan yagona aksiz 
solig‘i nazariyasi deb ataluvchi oborotdan olinadigan soliq mexanizmiga asoslanadi. Fiziokratlar esa yerdan 
sof daromad haqidagi qarashlariga asoslanib, yer rentasi yagona soliqning yagona obyektiv bo‘lishi kerakligini 
ilgari surgan. Ushbu yagona soliq kadastr va yerning undumdorligi asosida aniqlanishi belgilangan. Fransua 
Kene yagona soliqning darajasi 2/7 nisbatgacha bo‘lishini e’tirof etgan”.

Xususiy soliq nazariyalarida yagona soliq nazariyasi soliqning iqtisodiy-ijtimoiy mohiyati, ahamiyati va 
o‘ziga xos xususiyatlarini o‘zida aks ettiradi. Boshqacha qilib aytganda, soliqqa oid nazariyalar vositasida dav-
latning soliq tizimini qurish uchun mavjud bo‘lgan turli modellar soliqlarni ma’lum maqsadlar doirasida e’tirof 
etilishi hamda tan olinishiga bevosita bog‘liqdir.

Kolumbiya universiteti professori E. Seligman fikricha “Yagona soliq tizimi haqidagi ilmiy qarashlarida 
yaqin istiqbolda daromaddan olinadigan yagona soliq mexanizmi optimal soliqqa tortish tizimini o‘zida mujas-
samlashtirishi bilan barcha soliqlarni o‘rniga joriy etilishini e’tirof etib o‘tadi”4.

Shu boisdan, “Obyektiv iqtisodiy kategoriya sifatida yagona soliq nazariyasi xususiy soliq nazariyasi 
taraqqiyoti paradigmasidagi ilmiy qarashlar negizida shakllanib bordi. Yagona soliq nazariyasining evolyutsion 
tarixiy taraqqiyoti tasdiqlaydiki, ushbu soliq mexanizmi turli iqtisodiy maktab namoyondalarining fundamental 
qarashlarining negizini tashkil qilgan. Zamonaviy sharoitlarda ushbu qarashlarga asoslangan holda daro-
maddan, kapitaldan olinadigan yagona soliq mexanizmi va, shuningdek, renta tavsifidagi yagona soliq mex-
anizmi rivojlanib borgan. XXI asrning dastlabki choragida “Moliya” fani taraqqiyotida “Xulq-atvor moliyasi”ning 
rivojlanish tendensiyasi raqamli iqtisodiyotga asoslangan makonga adekvat moliya tizimini shakllantirishning 
obyektiv shart-sharoitlaridan biri hisoblanadi”5.

Zamonaviy moliya tizimining hamma bo‘g‘inlari qatori soliq tizimidagi islohotlarda soliq ma’murchiligi ele-
mentlarini optimallashtirish hisobigagina emas, balki “Soliq to‘lovchilarning xulq-atvori”ga asoslangan soliq 
mexanizmi shakllantirish zamonaviy iqtisodiy makonga xos soliq tizimini shakllantirish, soliq intizomini mus-
tahkamlashning konstruktiv asosini tashkil qilishi kerakligi ishda asoslangan6. Mazkur yo‘nalishda O‘zbekiston 
Respublikasi Prezidenti Shavkat Mirziyoyevning “Soliq to‘lovchilar soliq to‘lashdan qochishi emas, balki soliq 
to‘lovlarini o‘z vaqtida to‘lashdan manfaatdor bo‘lishi kerak”7 degan da’vatlari fikrimizning mantiqiy asosini 
tashkil qiladi. 

Mazkur holatda soliq to‘lovlarini minimallashtirish sifatida mavjud iqtisodiy dastaklardan (imtiyoz va pref-
eretsiya) qonuniy ravishda foydalanish evaziga soliq to‘lovlarini optimallashtirish nazarda tutilmoqda.

3 Muallif ishlanmasi.
4 Блауг М. Селигмен, Эдвин Роберт Андерсон // 100 великих экономистов до Кейнса = Great Economists before Keynes: An 

introduction to the lives & works of one hundred great economists of the past. – СПб.: Экономикус, 2008. – 352 с. – С. 263-265.
5 Ричард Талер. Новая поведенческая экономика. Почему люди нарушают правила традиционной экономики и как на этом 

заработать = Misbehaving: The Making of Behavioral Economics. – Эксмо, 2017. – 368 с.
6 O‘sha manba.
7 Muallif tomonidan shakllantirilgan.

Shundan kelib chiqqan holda soliq to‘lovchilarning soliq tizimiga oid xulq-atvor modeli 2-rasmga keltirib 
o‘tilgan. 

Tadbirkorlik subyektlarining soliq tizimiga oid
xulq-atvori modeli

Xulq-atvor 
tasnifi Qonunga xilof ravishdagi xulq-atvor Qonuniy ravishdagi xulq-atvor

Soliq 
to‘lovlarini 
boshqarish 

degradatsiyasi

Soliq 
to‘lovchilar 

kategoriyasi

1. Soliq 
to‘lashdan 
subyektiv 
ravishda 
bo‘yin tovlash

2. Soliq 
to‘lovlarini 
minimal-
lashtirish

3. Soliqlarni 
rejalashtirish

4. Soliq 
majburiyatlarini 
soliq 
mexanizmi 
dastaklari 
vositasida 
optimallash-
tirish

5. Soliq imtiyozlari 
tizimi va risk 
tahlika-tahlil 
dastaklari vositasida 
optimallashtirish

Qonun normalariga zid
xatti-harakatlar

Qonun normalariga muvofiq
xatti-harakatlar

Insofsiz soliq to‘lovchilar Insofli soliq to‘lovchilar

● Qonunchilik normalaridan 
foydalangan holda;

● Soliq imtiyozlaridan 
foydalanilgan holda;

● Soliq preferensiyalaridan 
foydalangan holda

Soliqlarni rejalashtirish 
dastaklari va usullari

● Soliq obyekti xususiyatini inobatga olgan holda;
● Soliq to‘lovchi subyekt xususiyatini inobatga olgan holda;
● Soliq solish usullarini inobatga olgan holda;
● Soliq oazislari va maxsus soliq rejimini inobatga olgan 

holda;
● Xalqaro kelishuvlarga asoslangan holda

2-rasm: Soliq to‘lovchilarni soliq tizimiga oid xulq-atvori modelining tashkiliy chizmasi8 

Keltirilgan 2-rasmga muvofiq, xulq-atvor ikkita yo‘nalishda tasniflanib, soliq to‘lovlariga ko‘ra soliq 
to‘lovchilarning xulq-atvori to‘rtta elementga asoslangan degradatsiyasi keltirilgan. 2, 3, 4 degradatsiyaga tusha- 
digan soliq to‘lovchilar kategoriyasi Qonun normalariga muvofiq xatti-harakatlariga ularni soliq qonunchiligiga 
muntazam rioya qiluvchi insofli soliq to‘lovchilar guruhiga kirishi e’tirof etiladi.

Shuningdek, amaldagi soliq rejimiga asoslangan holda ishlab chiqarish omillarini qayta tizimlashtirish 
orqali soliqlarni rejalashtirish amaldagi instrument va usullar yordamida tashkil etiladi. Amaldagi soliq tizimini 
isloh qilish natijasida soliq to‘lovchilar tomonidan soliq qonunchiligi talablariga rioya qilishini ta’minlovchi soliq 
mexanizmi instrumentlari va metodlarini joriy etish soliq to‘lovchilar uchun soliq to‘lashdan bo‘yin tovlash 
o‘rniga ularni to‘lashdan manfaatdorligini ta’minlashning iqtisodiy asosini tashkil qiladi. Bugungi kunda dun-
yoning ko‘plab mamlakatlarida tadbirkorlik faoliyatini soliqqa tortishda soddalashtirilgan tartib amal qiladi. Tad-
qiqotlarning ko‘rsatishicha, ushbu soliqqa tortish tartibi tadbirkorlik subyektlari faoliyati uchun joriy etilgan bo‘lib, 
uning maqsadi soliq ma’murchiligini takomillashtirish, tadbirkorlar uchun soliqni hisoblash tizimini soddalashti-
rishni nazarda tutadi.

Soliq munosabatlarida soliq solishning maxsus rejimiga taalluqli bo‘lgan ilmiy qarashlarni o‘rganish va ilmiy 
abstraksiyalash natijasi asosida jarayonning yutuq va kamchiliklari, shu bilan birgalikda, makroiqtisodiy barqa-
rorlikni ta’minlash jarayonidagi mavjud bo‘lgan risklar bo‘yicha 3-rasmda batafsil bayon ettirilgan.

Soliq solishning maxsus rejimlari mamlakatdagi makroiqtisodiy barqarorlikni ta’minlash jarayonidagi 
asosiy fiskal faktorlardan biri sifatida ayrim muammoli risklarni yuzaga keltiradi. Mazkur risklar 3-rasmda kel- 
tirib o‘tilgan. Masalan, Rossiyalik iqtisodchi Aleksey Kudrinning fikricha “Rossiya soliq tizimida qo‘llanilayotgan 
maxsus soliq rejimi mamlakatdan kapitalni tashqariga chiqib ketishini rag‘batlantiruvchi asosiy ichki fiskal fak-
torlardan biri hisoblanadi9.

8 Muallif tomonidan shakllantirilgan.
9 Кудрин А. Три задачи на два года // “Коммерсантъ” № 47 от 21.03.2018, стр. 1.

Hisobotlarni soddalashtirish

Soliq to‘lovlari va transaksion xarajatlarni minimallashtirish

Hujjatlar korrespondensiyasini soddalashtirish

Soliq majburiyatlarini qisman bo‘lsa-da, oldindan prognozlash imkoniyati

Yashirin iqtisodiyot daromadlarini yagona soliq bazasiga kiritish

Faoliyat sohalari kesimida soliq to‘lovchilar uchun diskriminatsion kayfiyatni 
kuchaytiradi

Sohadagi iqtisodiy faollik yuzasidan tormozlashtirish samarasiga ega

Byudjetga tushumlar barqarorligi riski

Faoliyat kesimida soliq yukini notekis taqsimlash

Buxgalteriya hisobini yuritishga rag‘batning yo‘qligi

To‘lanadigan soliqlar ko‘rilgan zararni hisobga olmaydi

Korxona o‘sishiga salbiy ta’sir ko‘rsatadi

Soliq to‘lovchi manfaatini suiiste’mol qilish riski

Adolatlilik muammolari

Soliq 
solishning 
soddalash-

tirilgan tartibi

3-rasm: Soliq solishning alohida rejimining afzallik, kamchilik va risklari10

Shu bilan bir qatorda, yagona soliq nazariyasi haqidagi ilk qarashlarda ushbu soliq mexanizmining maq-
sadi kambag‘allikka barham berish, tadbirkorlik subyektlari faoliyatining izchil taraqqiyotini ta’minlash orqali 
mamlakatdagi ishsizlik bilan bog‘liq ijtimoiy muammolarni bartaraf qilishga fiskal rag‘bat11 yaratish hisoblanadi. 
Ushbu maqsadlar negizida respublikamizda soliq solishning soddalashtirilgan tartibini qo‘llovchi tadbirkorlik 
subyektlarini aniqlash mezonlari bo‘yicha yangi ish o‘rinlarini yaratish kontekstida bir qator islohotlar amalga 
oshirilmoqda.

X U L O S A  V A  T A K L I F L A R
Barchamizga ma’lumki, tadbirkorlik subyektlari faoliyati uchun soliq solishning soddalashtirilgan tartibi ular 

faoliyatini moliyaviy rag‘batlantirish mexanizmini o‘zida aks ettiradi. Shuningdek, mamlakat soliq tizimidagi har 
bir soha uchun qo‘llanilayotgan soliqlar o‘ziga xos rag‘batlantiruvchi ahamiyatga ega. Masalan, kichik korxo-
nalar va mikrofirmalar uchun aylanmadan olinadigan soliq joriy qilingan.

Jamiyat taraqqiyotining hozirgi davriga kelib, insoniyat oldida cheklangan tabiiy boyliklardan o‘z o‘rnida 
tejamkorlik bilan foydalanish zarurati paydo bo‘ldi. Ayniqsa, bozor iqtisodiyoti sharoitida davlat tomonidan tad-
birkorlik subyektlar faoliyatiga ma’muriy yo‘l bilan emas, balki iqtisodiy vositalar bilan ta’sir etish mumkin. Mam-
lakat soliq tizimida resurslardan samarali foydalanishni rag‘batlantiruvchi soliq mexanizmi mavjud bo‘lsa-da, 
bunday mexanizm soliq solishning soddalashtirilgan tartibiga o‘tgan soliq to‘lovchilarga joriy etilmaydi, ya’ni 
ular barcha umumdavlat hamda mahalliy soliq va yig‘imlar o‘rniga yuqorida qayd etilgan yagona soliq turlar-
idan birini to‘laydilar, (bu qonun bilan belgilangan). Bunday sharoitda soliq solishning maxsus rejimi (tartibi)
ga o‘tgan soliq to‘lovchilarning cheklangan tabiiy resurslardan samarali foydalanishini ta’minlovchi iqtisodiy 
mexanizmi ishlamaydi. Umuman olganda mamlakat soliq tizimini takomillashtirishda soliqqa tortishning klassik 

10 Muallif tomonidan shakllantirilgan.
11 Ефимова Л.А. Экономика общественного сектора. Нижний Новгород: НГУ, 2009.-115 с.

va zamonaviy nazariyalarini chuqur o‘rgangan holda ularni soliq tizimi xususiyatlaridan kelib chiqib, amaliyotga 
joriy qilish va bunda albatta cheklangan resurslardan samarali foydalanishni ta’minlashga qaratilgan mexanizm 
aks etishi kerak bo‘ladi.

